
Fråsegn til høyring av kommunedelplan for Lifjell 2024–2033 i
Midt-Telemark kommune

Direktoratet for mineralforvaltning med Bergmeisteren for Svalbard (DMF) viser til
ovannemnde sak, datert 10. april 2024.

DMF er statens fagorgan og sektormyndigheit for mineralressursar og
mineralverksemd. DMF skal bidra til økt verdiskaping gjennom å leggje til rette for ein
langsiktig ressurstilgang basert på ein forsvarleg og berekraftig utvinning og tilverking
av mineral. Vi forvaltar lov om erverv og utvinning av mineralske ressursar
(minerallova), og har i tillegg som sektormyndigheit eit særleg ansvar for at
mineralressursar blir teke omsyn til i saker etter plan- og bygningslova.

Om planen
Midt-Telemark kommune sender forslag til kommunedelplan for Lifjell 2024-2033 på
høyring. Hensikten med planarbeidet er å gi høve til innspel om endre arealbruk og
føresegn, men også å vurdere om det bør gjerast endringar i sti- og løypetraséar eller
heistraséar, vurdere alternativ for områda som tidlegare er sett av til sentrumsføremål.
Ikkje realiserte byggeområder har blitt gjennomgått med bakgrunn i ny kunnskap og
nye føringar, og det er utarbeida ei kommunal markagrense mot fjellet og sett på nye
areal til renovasjon. Føresegnene er oppdatert.

Fråsegn frå DMF
DMF ga fråsegn til varsel om oppstart og høyring av planprogram for planarbeidet 18.
mai 2022. Her informerte vi om malmførekomstar og ein grusførekomst. Kommunen
har ikkje føreslått endra arealbruk i nærleiken av førekomstane som vil hindre
tilgangen til ressursane i framtida.

Kommunen har vurdert, under punkt 4.3 om samla verknad i planomtala, at ingen
registrerte førekomstar av byggjeråstoff og mineralressursar får negative verknader
gjennom avsett arealbruk.

DMF har derfor ikkje fleire merknadar til planforslaget.

For nærmare informasjon om minerallova med tilhøyrande forskrifter, sjå heimesida
vår på www.dirmin.no. Her finn du og vår digitale kartløysning, som er eit nyttig

verktøy for oppdatert informasjon om mineraluttak, bergrettar m.m., supplert med
relevante kartdata frå andre etatar.

Med helsing

Lars Libach Arita Eline Stene
fungerande seksjonsleiar rådgjevar

